
SARRERA 

Ekonomia, Lan eta Enplegu Sailaren Estatistika Organo Espezifikoak Lan Merkatuaren Erroldaren (LME) 2025eko 

edizioa osatu du. Edizio honek eskaintza aztertu du bereziki. Estatistika-eragiketa hori urteko laugarren 

hiruhilekoan egiten da 1993tik, lagin-eragiketa gisa, baina 1986an zentsu bidez egin zen. 2025ean, 12.750 familiari 

egin zitzaien inkesta, Euskal Autonomia Erkidegoko (EAE) etxebizitzetan bizi diren 16 urtetik gorako biztanleek 

osatzen duten lan-indarra ezagutzeko. 

Txosten honen helburu orokorra EAEn bizi diren biztanleen artean dagoen lan-indarraren eskaintza ezagutzea da. 

Estatistika-eragiketa honen bidez, Biztanleria Jardueraren Araberako Inkestatik (BJA) eta Biztanleria Aktiboaren 

Inkestatik (BAI) datorren informazio orokorra osatzen da. LME lan-indarraren eskaintza aztertzeko erreferentzia da 

Lurralde Historikoa baino beheragoko lurralde-eremuetan. 

Ildo horretan, LMEk 16 eta 64 urte bitarteko biztanleriaren jarduera-, okupazio- eta langabezia-egoerari buruzko 

adierazle nagusien informazioa ematen du, estatistika horien ondorioetarako EAE hamaika eskualde edo enplegu-

arrotan banatuta dagoela kontuan hartuta. Halaber, 20.000 biztanletik gorako udalerriei eta enplegu-arro edo -

eskualde orokor bakoitza osatzen duten azpieskualde nagusiei dagokienez (ikus LMEaren ESKUALDE-EGITURA 

atala), LMEak jardueraren, okupazioaren eta langabeziaren adierazle orokor batzuk ere eskaintzen ditu. 

Laburpen-txosten honetan alderdi orokorrenak soilik aztertzen badira ere, LMEk biztanleria ez-aktiboaren, 

langabearen edo landunaren kolektiboei buruzko alderdi espezifiko batzuetan sakontzeko aukera ere ematen du, 

eragiketaren estatistika-tauletan eskaintzen diren Autonomia Erkidegoaren eta, hala badagokio, Lurralde 

Historikoaren eremuko informazio agregatuaren ikuspegitik. Zehazki, BJAn edo BAIn gutxi kontuan hartu ohi diren 

honako gai hauek sartzen ditu: 

● Kualifikazio teknologiko handiko sektoreetako okupazioa. 

● Azkenaldiko okupazioaren ezaugarri nagusien karakterizazioa (5 urtetik beherakoa). 

● Enplegu-aniztasunaren eragina. 

● Langabezia adoregabea deitzen den horren eragina (ez-aktibo adoregabeak). 

● Enplegurako eskuragarri dagoen biztanleria ez-aktiboaren ezaugarritzea. 

● Biztanleriaren karakterizazioa azken urteko okupazio-denboraren arabera, bereziki biztanleria landun 

jarraituari erreparatuta. 

● Enplegua bilatzeko moduak eta enplegua lortzeko zenbait baldintza onartzeko prestasuna zehaztea, bai eta 

enplegua lortzeko hautemandako mugak identifikatzea ere (bereziki, prestakuntza-mailarekin, sexuarekin, 

adinarekin eta nazionalitatearekin lotutako arazoei dagokienez). 

● EAEn bizi diren atzerritarren okupazio-ezaugarriak (2005etik aurrera). 

Txosten hau hiru analisitan egituratu da, jarduerari, okupazioari eta langabeziari buruzkoak. Horietan guztietan, 

EAE     mailan sexuaren arabera bereizitako bilakaera historikoa eskaintzen da. 11 eskualdeei dagokienez, 

2025ean lortutako datuen eta 2023ko edizioko datuen arteko konparazioa egiten da, eta, gainera, 2025ean 

adierazle horietarako lortutako informazioaren 40 azpieskualdeen arteko konparazio geografikoa ere jasotzen da. 

EMAITZA NAGUSIAK 

 

I. JARDUERA 

2023 eta 2025 artean, 16 eta 64 urte arteko biztanleria zertxobait handitu zen, 1.372.858 pertsonatik 1.379.091 

pertsonara (+6.233). Hala ere, hazkundea handiagoa izan zen biztanleria aktiboaren artean, 1.043.222tik 

1.063.384ra, hau da, 20.162 pertsona gehiago. 

Ondorioz, jarduera-tasa % 76,0tik % 77,1era igo zen, ehuneko 1,1 puntuko igoerarekin. Bilakaera horrek adierazten 

du biztanleriak parte-hartze handiagoa duela lan-merkatuan, eta jarduera-tasa aztertutako serie osoko mailarik 

altuenean kokatu zen. 2023an jarduera-tasak behera egin ondoren, susperraldi bat ikusi zen 2025ean (1. grafikoa). 

 

1. grafikoa. 16 eta 64 urte arteko biztanleriaren jarduera-tasaren bilakaera ( %). 2005-2025 aldia.  

 

 Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

Oro har, jarduera-tasarik handienak Gipuzkoako eskualdeetan eta Gasteizen erregistratu ziren; txikienak, berriz, 

Debagoienean, Bilbon eta Debabarrenean. 

16 eta 64 urte arteko biztanleriaren jarduera-tasa % 77,1ekoa izan zen Euskadin 2025ean (2. grafikoa). Balio 

handienak Donostialdean (% 78,8), Durangaldean (% 78,7), Gasteizen (% 78,4) eta Tolosa-Goierrin (% 78,1) izan 

ziren, guztiak ere erkidegoko batezbestekoaren gainetik. Aitzitik, tasarik txikienak Debagoienean (% 74,4), Bilbon 

(% 75,3) eta Debabarrenean (% 75,1) izan ziren, EAEko batezbestekoa baino 2 eta 3 ehuneko-puntu artean 

beherago. 

Emakumeek jarduera-maila txikiagoak izan zituzten eskualde gehienetan. Gizonen jarduera-tasa %79,5ekoa izan 

zen, eta emakumeena %74,7koa; beraz, 4,8 ehuneko-puntuko aldea egon zen Euskadin. Arrakala handienak 

Tolosa-Goierrin (12,1 ehuneko-puntu) eta Aiaran (10,3 ehuneko-puntu) erregistratu ziren. Lehenengo kasuan, 

gizonen jarduera-tasa %84,0koa izan zen eta emakumeena %71,9koa; bigarrenean, berriz, %81,0koa eta 

%70,7koa, hurrenez hurren. Beste muturrean, Bizkaia-Kostan ia erabateko parekotasuna izan zen bi sexuen 

artean, jarduera-tasak ia berdinak izan baitziren (%76,4 eta %76,3). 

 

2. grafikoa: 16 eta 64 urte arteko biztanleriaren jarduera-tasa ( %), eskualdearen arabera. 2025 

 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

II. OKUPAZIOAREN BILAKAERA 

 EAEko 16 eta 64 urte arteko biztanleriaren okupazioak urteko batez besteko %1,46ko hazkundea izan zuen 2023 

eta 2025 artean (1. taula). Okupazioaren hazkundea orokorra izan zen EAEko eskualde guztietan, Bilbon (% -0,83) 

eta Debagoienean (%-2,3) izan ezik. Hala ere, okupazio-dinamikan alde esanguratsu batzuk mantendu ziren 

eskualdeen artean, jarraian azalduko direnak. 

 

1. Taula: Okupazio-adierazleak eskualdeka. Euskal Autonomia Erkidegoa 2021-2025 

 

  16 eta 64 urte arteko biztanleria okupatua Urteko batez besteko aldakuntza-tasa 

 Datu absolutuak %-tan 

Eskualdeak 2021 2022 2023 2025 2021/22 2022/23 2023/25 

EAE 934.326 951.880 967.835 996.286 1,88 1,68 1,46 

Gasteiz 125.989 125.022 129.611 134.918 -0,77 3,67 2,03 

Aiara 18.787 17.710 18.287 18.666 -5,73 3,26 1,03 

Eskuinaldea 66.687 68.744 69.148 72.287 3,09 0,59 2,24 

Bilbo 145.062 147.740 153.719 151.185 1,85 4,05 -0,83 

Ezkerraldea 157.479 163.324 163.972 168.535 3,71 0,4 1,38 

Bizkaia-Kosta 56.243 57.856 58.624 61.078 2,87 1,33 2,07 

Durangaldea 52.743 53.202 52.852 56.212 0,87 -0,66 3,13 

Donostialdea 212.207 218.509 217.774 226.974 2,97 -0,34 2,09 

Tolosa-Goierri 49.242 50.203 51.930 55.651 1,95 3,44 3,52 

Debagoiena 26.608 26.859 28.175 26.895 0,94 4,9 -2,3 

Debabarrena 23.278 22.710 23.745 23.884 -2,44 4,55 0,29 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

2023 eta 2025 artean, okupazioaren hazkunde-tasarik handienak Tolosa-Goierrin (%3,52) eta Durangaldean 

(%3,13) erregistratu ziren. Zertxobait txikiagoa izan arren, urteko batez besteko hazkunde-tasa nabarmena izan 

zen Donostialdean ere (%2,09), baita Eskuinaldean (%2,24) eta Bizkaia-Kostan ere (%2,07). Gasteizko eskualdean 

ere urteko batez besteko hazkunde-tasa %2tik gorakoa izan zen. 

Bilbo izan zen 2023 eta 2025 artean biztanleria okupatuaren beherakada izan zuen LMEko bi eskualdeetako bat. 

Aurreko aldian, ordea, okupazioak hazkunde positiboa izan zuen: %1,85ekoa 2021 eta 2022 artean, eta %4,05ekoa 

2022 eta 2023 artean. 

Bilakaera positiboagoa izan zen Donostialdean (%2,09) eta Gasteizen (%2,03); izan ere, bi eskualdeetan 

okupazioaren hazkunde-tasa EAEko urteko batezbestekoaren gainetik kokatu zen (%1,46) 2023 eta 2025 artean. 

Bilbon ez bezala, hazkunde positiboa izan zen haren inguruko eskualdeetan. Eskuinaldean urteko batez besteko 

hazkunde-tasa %2,24koa izan zen, Donostialdean eta Gasteizen erregistratutakoen gainetik. Ezkerraldean, berriz, 

okupazioak urteko batez besteko %1,38ko hazkundea izan zuen, EAEko batezbestekoaren azpitik (%1,46). 



7 

 

Okupazio-koefizientea ehuneko 1,7 puntu igo zen EAEn 2023 ( %70,5) eta 2025 ( %72,2) artean. Goranzko joera 

hori 2014an hasi zen (%63,8), eta 2021ean izan ezik, hazkundea etengabea izan zen. Izan ere, 2021ean okupazio-

koefizienteak hamarren bat egin zuen behera 2019arekin alderatuta (%68,5 eta %68,6, hurrenez hurren). Bilakaera 

horri esker, 2005etik hona serieko baliorik handiena lortu zen (3. grafikoa). 

 

3. grafikoa: 16-64 urteko biztanleriaren okupazio-koefizientearen ( %) bilakaera, sexuaren arabera. 2005-2025 aldia. 

 

 

 Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

 

2025ean, Tolosa-Goierrik eta Donostialdeak erregistratu zituzten EAEko okupazio-mailarik handienak. Eskualde 

horietan, biztanleria okupatuaren proportzioa %75,2koa eta %74,6koa izan zen, hurrenez hurren, 16 eta 64 urte 

arteko biztanleriaren artean (4. grafikoa). 

4. grafikoa: 16-64 urteko biztanleriaren okupazio-koefizientearen ( %) bilakaera, eskualdearen arabera. 2023-2025. 

 

 Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

Tarteko posizioetan, Gasteizek, Eskuinaldeak, Durangaldeak eta Bizkaia-Kostak EAEko okupazioaren batez     

bestekoa gainditu zuten. 

Tolosa-Goierrik (%75,2) eta Donostialdeak (%74,6) ez ezik, beste eskualde batzuek ere EAEko batezbestekoa 

(%72,2) baino okupazio-koefiziente handiagoak izan zituzten 2025ean. Horien artean zeuden Gasteiz (%73,1), 

Eskuinaldea (%72,8), Durangaldea (%72,7) eta Bizkaia-Kosta (%72,6). Durangaldea nabarmendu zen bereziki, 

okupazio-koefizientea 4,4 ehuneko-puntu igo baitzuen 2023arekin alderatuta; ondoren, Tolosa-Goierri (+4,2 puntu) 

eta Eskuinaldea (+3,4 puntu) kokatu ziren. Donostialdean (+2,8 puntu), Bizkaia-Kostan (+2,6 puntu) eta Gasteizen 

(+2 puntu) izandako igoerak ere esanguratsuak izan ziren. 

Bilbok, Ezkerraldeak eta Aiaraldeak okupazio-maila txikienak izaten jarraitu zuten. 2025ean, biztanleria 

okupatuaren proportzio txikienak Ezkerraldean (%69,8), Bilbon (%70,1) eta Aiaran (%70,6) izan ziren. EAEko batez     

bestekoaren azpitik egon arren, Ezkerraldeak eta Aiaraldeak emaitzak hobetu zituzten 2023arekin alderatuta, bi 

kasuetan 1,5 ehuneko-puntuko igoerekin. Egoera bereziena Bilborena izan zen, aztertutako aldian okupazio-

koefizienteak behera egin zuen hiri-eskualde bakarra izan baitzen. Adierazlea % 71,3koa izan zen 2023an, eta 

%70,1ekoa 2025ean. Beraz, 1,3 ehuneko-puntuko beherakada izan zen, eskualdeko biztanleria landunaren 

jaitsierarekin lotuta. 

2023-2025 aldiko aldaketa garrantzitsuenetako bat Debagoienak lehen postua galtzea izan zen. 2023an EAEko 

okupazio-koefizienterik altuena erregistratu ondoren (%74,8), okupazio-koefizientea %70,8ra jaitsi zen 2025ean, 

hau da, 4 ehuneko-puntuko beherakadarekin. Horren ondorioz, Tolosa-Goierri eta Donostialdea izan ziren 

okupazio-maila handieneko eskualdeen sailkapenaren buru. 

Datuak azpieskualdeka 

2023 eta 2025 artean, EAEko 16 eta 64 urte arteko biztanleria okupatua 967.835etik 996.286 pertsonara igo zen, 

hau da, 28.451 landun gehiago (+%2,9). Hala ere, bilakaera positibo hori ez zen modu homogeneoan gertatu, eta 

alde nabarmenak antzeman ziren azpieskualdeen artean. 

Gasteizko eskualdean, biztanleria landuna 5.307 pertsonatan hazi zen (%4,1), 129.611 landunetik 134.918ra 

igarota. Hazkundea, batez ere, Gasteizen kontzentratu zen, 4.340 landun gehiagorekin (%3,8), baina Arabako 

Lautadako gainerakoan (%8,1), Arabako Mendialdean (%6,2) eta Arabako Errioxan (%4,8) erregistratutako 

hazkundeak ere nabarmenak izan ziren. Aitzitik, Arabako Ibarrek bilakaera ia egonkorra izan zuten (%0,8). 

Aiara eskualdean, hazkundea askoz apalagoa izan zen (%2,1). Azpieskualde bakar batek ere ez zuen hazkunde 

nabarmenik izan; hala ere, emaitzarik onenak Arabako Kantaurialdeko gainerakoan (%2,7), Laudion (%2,0) eta 

Gorbeialdean (%1,2) erregistratu ziren. Oro har, bilakaera positiboa izan zen, baina hazkundea neurritsua izan zen. 

Egoera heterogeneoa izan zen Bizkaiko metropoli-eremuan. Eskuinaldean biztanleria landunak hazkunde 

nabarmena izan zuen (%4,5), eta emaitzarik onenak Eskuinaldeko gainerakoan (%9,1), Erandion (%8,7) eta 

Getxon (%4,6) erregistratu ziren. Aitzitik, Leioan biztanleria landuna % 2,1 murriztu zen, eta azpieskualde horixe 

izan zen bilakaera negatiboa izan zuen bakarra. 

Bilboren kasua bereziki esanguratsua izan zen. Biztanleria landuna 153.719 pertsonatik 151.185era jaitsi zen, hau 

da, 2.534 landun gutxiago izan ziren (%-1,6). Aztertutako aldian, bilakaera negatiboa izan zuen hiri-eremu 

handietako bat izan zen. 

Ezkerraldean, aldiz, bilakaera positiboa izan zen (%2,8), nahiz eta barneko aldeak handiak izan. Hazkunderik 

handienak Portugaleten (%8,8), Galdakaon (%6,0) eta Barakaldon (%5,2) erregistratu ziren. Aitzitik, biztanleria 

landuna murriztu egin zen Basaurin (%-1,2), Sestaon (%-1,1), Enkarterrietan (%-0,2) eta Ezkerraldeko gainerakoan 

(% -0,2). 

Bizkaia-Kostan, biztanleria landuna % 4,2 hazi zen, batez ere Markina-Ondarroako (%7,5) eta Gernika-Bermeoko 

(%6,4) hazkundeek bultzatuta. Plentzia-Mungian hazkundea apalagoa izan zen (%1,5), baina emaitza positiboa 

ere izan zuen. 

Durangaldean bilakaera are nabarmenagoa izan zen: 3.361 landun gehiago izan ziren (%6,4), Euskadiko 

hazkunde-tasarik handienetako bat. Eskualde horren barruan, Arratia-Nerbioik (%9,3), Durangok (%7,6) eta 

Durangaldeko gainerakoak (%4,8) izan zituzten hazkunderik handienak. 

1. mapa: 16-64 urteko biztanleriaren okupazio-koefizientearen aldakuntza, azpieskualdearen arabera. Euskal Autonomia Erkidegoa, 

2023-2025 (portzentaje-puntuak). 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 
 

 

Oharra: Getxo, Leioa, Santurtzi, Portugalete, Sestao eta Basauriko udalerrien zenbakiak ezin dira mapan agertu. Udalerri horien eta gainerako 

azpieskualdeen datuak eranskinean kontsulta daitezke. 5. taula. 16-64 urteko biztanleriaren okupazio-koefizientea, EAEko eskualdeen eta 

azpieskualdeen arabera. 2023-2025 (%-tan) eta aldaketa. 

 

1. Arabako Ibarrak 11. Eskuinaldea (gainerakoa) 21. Erandio 31. Eibar 

2. Arabako Lautadako (gainerakoa) 12. Barakaldo 22. Durangaldea (gainerakoa) 32. Debagoiena (gainerakoa) 

3. Gasteiz 13. Basauri 23. Durango 33. Arrasate 

4. Arabako Mendialdea 14. Bilbo 24. Enkarterriak 34. Donostialdea (gainerakoa) 

5. Arabako Errioxa 15. Galdakao 25. Gernika-Bermeo 35. Errenteria 

6. Gorbeialdea 16. Getxo 26. Markina-Ondarroa 36. Donostia 

7. Arabako Kantaurialdea  (gainerakoa) 17. Leioa 27. Plentzia-Mungia 37. Goierri  

8. Laudio 18. Portugalete 28. Hondarribia 38. Tolosaldea 

9. Arratia-Nerbioi 19. Santurtzi 29. Irun 39. Urola Kosta (gainerakoa) 
10. Ezkerraldea (gainerakoa) 20. Sestao 30. Debabarrena (gainerakoa) 40. Zarautz  

Donostialdean sortu zen enplegu gehien termino absolutuetan, 9.200 landun gehiagorekin (%4,2). Hazkunderik 

handienak Donostian (5.557 landun gehiago; %7,0), Irunen (+2.554; %9,5), Urola Kostako gainerakoan (%4,9) eta 

Hondarribian (%2,7) erregistratu ziren. Irunek, gainera, EAEko hazkunde erlatiborik handienetako bat izan zuen. 

Hala ere, azpieskualde guztiek ez zuten bilakaera positiborik izan: Errenterian biztanleria landuna %1,0 murriztu 

zen, eta Donostialdeko gainerakoan %0,7. 

Tolosa-Goierri izan zen eskualderik dinamikoenetako bat. Biztanleria landuna %7,2 hazi zen, Euskadiko hazkunde-

tasarik handienetako bat. Bi azpieskualdeek bilakaera positiboa izan zuten: Tolosaldean hazkundea %9,4koa izan 

zen, eta Goierrin %5,4koa. Hazkunde horien intentsitateak lan-merkatuaren bilakaera oso ona erakutsi zuen 

aztertutako aldian. 

Debagoienak izan zuen Euskadiko emaitzarik txarrena, biztanleria landuna %4,5 murriztu baitzen. Beherakadak 

Arrasaten (%-3,7) eta Debagoieneko gainerakoan (%-5,0) erregistratu ziren. Hortaz, enplegu-galera orokorra izan 

zen eskualde osoan. Debabarrenan, berriz, egoera ia egonkor mantendu zen (%0,6). Hala ere, itxurazko 

egonkortasun horren atzean bilakaera oso desberdinak izan ziren: Eibarren biztanleria landuna % 6,3 hazi zen, eta 

Debabarreneko gainerakoan %4,6 murriztu zen. 

 

Okupazio-koefizienteak azpieskualdearen arabera. 

LMEan erabilitako 40 azpieskualdeen sailkapenak (2. Mapa), 16-64 urteko biztanleriaren okupazio-koefizientearen 

arabera, agerian uzten du alde nabarmenak daudela lurralde-eremuen artean. 

2025ean, EAEko batezbestekoaren pareko edo handiagoko okupazio-koefizientea (%72,2) zuten azpieskualdeak 

hiru lurralde historikoetan banatzen ziren. 

Gipuzkoan, egoera hori azpieskualde guztietan gertatu zen, Arrasaten, Debabarreneko gainerakoan eta 

Errenterian izan ezik. Zarautzen, Hondarribian, Tolosaldean eta Urola Kostako gainerakoan, okupazio-

koefizienteak %75 gainditu zuen. 

Araban, talde horretan sartu ziren Gasteiz, Arabako Lautadako gainerakoa, Gorbeialdea eta Arabako Mendialdea. 

Bizkaian, talde horretan sartu ziren Galdakao (%77,5), Leioa, Durango, Eskuinaldeko gainerakoa, Gernika-Bermeo 

eta Markina-Ondarroa. 

Tarteko posizioetan kokatu zen Errenteria, %70,0 eta %72,2 arteko okupazio-koefizientearekin. Araban, Arabako 

Kantaurialdeko gainerakoa ere talde horretan sartu zen. Bizkaian, berriz, honako hauek kokatu ziren tarteko talde 

horretan: Barakaldo, Portugalete, Ezkerraldeko gainerakoa, Getxo, Erandio, Bilbo, Arratia-Nerbioi, Durangaldeko 

gainerakoa eta Plentzia-Mungia. 

% 70etik beherako okupazio-koefizienteak zituzten azpieskualdeak, berriz, Bizkaian kontzentratu ziren batez ere. 

Talde horretan sartu ziren Santurtzi, Sestao, Basauri eta Enkarterriak. Araban, egoera hori Arabako Errioxan, 

Arabako Ibarrretan eta Laudion gertatu zen; Gipuzkoan, berriz, Arrasaten eta Debabarreneko gainerakoan. 

2.  mapa. 16-64 urteko biztanleria landunaren proportzioa 2025ean, azpieskualdearen arabera. Euskal AE 

 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

 

 

Oharra: Getxo, Leioa, Santurtzi, Portugalete, Sestao eta Basauriko udalerrien zenbakiak ezin dira mapan agertu. Udalerri horien eta 
gainerako azpieskualdeen datuak txosten honen taulan kontsulta daitezke. 2. taula. Euskadiko 16-64 urteko biztanleriaren jarduera- eta 
langabezia-tasak eta okupazio-koefizientea, LMEko 40 azpieskualdeen eta sexuaren arabera (%). 2025. 

 

 

  

1. Arabako Ibarrak 11. Eskuinaldea (gainerakoa) 21. Erandio 31. Eibar 

2. Arabako Lautadako (gainerakoa) 12. Barakaldo 22. Durangaldea (gainerakoa) 32. Debagoiena (gainerakoa) 

3. Gasteiz 13. Basauri 23. Durango 33. Arrasate 

4. Arabako Mendialdea 14. Bilbo 24. Enkarterriak 34. Donostialdea (gainerakoa) 

5. Arabako Errioxa 15. Galdakao 25. Gernika-Bermeo 35. Errenteria 

6. Gorbeialdea 16. Getxo 26. Markina-Ondarroa 36. Donostia 

7. Arabako Kantaurialdea  (gainerakoa) 17. Leioa 27. Plentzia-Mungia 37. Goierri  

8. Laudio 18. Portugalete 28. Hondarribia 38. Tolosaldea 

9. Arratia-Nerbioi 19. Santurtzi 29. Irun 39. Urola Kosta (gainerakoa) 
10. Ezkerraldea (gainerakoa) 20. Sestao 30. Debabarrena (gainerakoa) 40. Zarautz  

III. LANGABEZIAREN EGOERA 

 

Langabeziak behera egin zuen 2023 eta 2025 artean (5. grafikoa), eta azken aldiko serieko mailarik baxuenera 

iritsi zen. 2023 eta 2025 artean, 16 eta 64 urte arteko biztanleriaren langabezia-tasak beheranzko joerari eutsi zion. 

Gizonen langabezia-tasa %7,0tik %6,1era jaitsi zen, eta emakumeena, berriz, %7,5etik %6,5era. Bi kasuetan, 

murrizketa ehuneko puntu 1ekoa izan zen, eta horrek lan-merkatuaren egoeraren hobekuntza nabarmena islatu 

zuen. 

Ikusitako bilakaera antzekoa izan zen gizonen eta emakumeen artean, eta bi kolektiboen arteko aldea ia bere 

horretan mantendu zen. 2025ean, emakumeen langabezia-tasak gizonezkoena baino zertxobait handiagoa izaten 

jarraitu zuen, 0,5 ehuneko-puntuko aldearekin. 

Ikuspegi zabalago batetik, serie historikoak erakusten du langabeziak gorakada handia izan zuela krisi 

ekonomikoaren ondorengo urteetan. Mailarik altuenak 2013 eta 2015 artean erregistratu ziren, bi sexuetako 

langabezia-tasak %15etik gorakoak izan zirenean. Harrezkero, langabeziak beheranzko joera jarraitua izan du, eta 

2025ean aztertutako serie osoan erregistratutako mailarik baxuenetara iritsi zen. 

  

5. grafikoa: 16 eta 64 urte arteko biztanleriaren langabezia-tasaren ( %) bilakaera, sexuaren arabera. 2005-2025 aldia.  

 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

Enplegu-sorrerak azaldu zuen eskualde gehienetan langabeziaren jaitsiera (2. taula). 

Beherakadarik handienak Ezkerraldean (-3.380 pertsona), Bilbon (-1.107), Bizkaia-Kostan (-1.005), Gasteizen 

(-974) eta Eskuinaldean (-864) erregistratu ziren. Kasu gehienetan, okupazioaren hazkundea biztanleria 

aktiboarena baino handiagoa izan zen, eta horrek langabeziaren murrizketa ekarri zuen. 

Ezkerraldea nabarmendu zen bereziki, 4.564 enplegu berri sortu baitziren eta horrek langabeziaren jaitsiera handia 

ahalbidetu baitzuen, biztanleria aktiboak ere gora egin arren. Donostialdean eta Tolosa-Goierrin ere bilakaera 

positiboa izan zen, okupazioaren hazkunde handiak eta langabeen kopuruaren beherakadak uztartu baitziren. 

 

2. taula. Euskadiko 16-64 urteko biztanleriaren jarduera- eta langabezia-tasak eta okupazio-koefizientea, LMEko 40 azpieskualdeen 

eta sexuaren arabera (%). 2025. 

 

  
Jarduera-tasa 

 
Langabezia-tasa 

 
Okupazio-koefizientea 

 

  
Guztir
a 

Gizone
zkoak 

Emakumez
koak 

Guztir
a 

Gizone
zkoak 

Emakumez
koak 

Guztir
a 

Gizone
zkoak 

Emakumez
koak 

Guztira 77,1 79,5 74,7 6,3 6,1 6,5 72,2 74,7 69,8 

Arabako Ibarrak 77,1 80,6 72,8 9,9 10,9 8,4 69,5 71,7 66,7 

Arabako Mendialdea 82,7 83,1 82,2 4,4 7,0 1,3 79,0 77,3 81,1 

Arabako Errioxa 77,7 86,0 68,7 10,7 11,0 10,3 69,3 76,6 61,6 

Vitoria-Gasteiz 78,4 79,1 77,8 6,8 7,8 5,8 73,1 72,9 73,2 

Arabako Lautadako gainerakoa 79,2 83,0 75,2 4,2 4,6 3,6 75,9 79,2 72,4 

Gorbeialdea 77,1 82,8 70,9 4,0 5,1 2,6 74,0 78,6 69,1 

Laudio 75,1 79,8 70,4 8,3 8,1 8,6 68,8 73,3 64,4 
Arabako Kantaurialdeko 
gainerakoa 76,2 81,3 70,9 7,4 8,8 5,7 70,5 74,1 66,8 

                    

Santurtzi 73,5 72,9 74,0 12,8 11,7 13,9 64,1 64,4 63,8 

Portugalete 75,2 79,7 70,7 6,3 8,6 3,8 70,4 72,8 68,0 

Sestao 73,8 82,7 64,6 11,9 8,9 15,8 65,0 75,3 54,4 

Barakaldo 75,6 78,2 73,0 6,2 5,7 6,8 70,9 73,8 68,1 

Basauri 75,3 81,9 68,6 10,3 10,8 9,8 67,5 73,1 61,9 

Galdakao 80,4 83,0 77,8 3,6 4,8 2,2 77,5 79,0 76,1 

Ezkerraldeko gainerakoa 76,5 75,6 77,5 6,2 5,1 7,3 71,8 71,7 71,9 

Getxo 76,0 79,2 73,0 6,3 3,6 9,0 71,2 76,3 66,4 

Leioa 79,1 79,3 78,9 4,6 4,2 5,0 75,5 76,0 75,0 

Erandio 77,6 83,1 72,1 7,9 8,9 6,7 71,4 75,7 67,3 

Eskuinaldeko gainerakoa 78,6 78,1 79,0 5,0 5,6 4,4 74,6 73,7 75,5 

Bilbao 75,3 77,4 73,3 7,0 6,9 7,1 70,1 72,1 68,1 

Enkarterriak 76,9 77,5 76,2 10,1 6,6 13,7 69,1 72,4 65,7 

Arratia-Nerbioi 78,5 84,5 72,1 9,6 2,6 18,4 70,9 82,4 58,9 

Durango 79,8 83,2 76,4 5,9 5,7 6,2 75,1 78,5 71,6 

Durangaldeko gainerakoa 78,4 80,1 76,6 7,9 6,8 9,1 72,2 74,7 69,6 

Gernika-Bermeo 76,6 80,9 72,2 4,3 2,3 6,5 73,3 79,0 67,5 

Markina-Ondarroa 76,1 76,2 75,9 3,9 3,5 4,3 73,1 73,6 72,6 

Plentzia-Mungia 76,3 73,3 79,2 5,6 6,9 4,5 72,0 68,3 75,7 

                    

Hondarribia 79,5 80,2 78,7 1,5 1,3 1,8 78,2 79,2 77,3 

Irun 79,1 81,9 76,3 6,4 5,2 7,7 74,0 77,6 70,4 

Eibar 76,8 81,8 71,8 3,5 3,2 4,0 74,1 79,2 69,0 

Debabarreneko gainerakoa 73,4 75,4 71,2 6,4 7,5 5,2 68,7 69,8 67,5 

Arrasate 71,4 77,1 65,6 5,0 5,1 4,9 67,8 73,2 62,3 

Debagoieneko gainerakoa 76,0 75,8 76,2 4,8 5,9 3,5 72,4 71,3 73,5 

Donostia 79,0 82,8 75,5 5,2 6,1 4,3 74,9 77,7 72,2 

Errenteria 78,3 77,0 79,6 9,3 7,8 10,7 71,1 71,0 71,1 

Donostialdeko gainerakoa 78,7 81,1 76,2 5,1 4,0 6,2 74,7 77,8 71,4 

Goierri 76,1 82,1 69,7 4,9 4,2 5,9 72,3 78,7 65,6 

Tolosaldea 81,0 86,7 75,0 2,4 3,2 1,4 79,0 84,0 73,9 

Zarautz 77,9 78,3 77,5 3,3 4,4 2,1 75,3 74,9 75,8 

Urola Kostako gainerakoa 78,2 82,4 73,9 3,9 2,7 5,3 75,2 80,2 70,0 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

Bilbo kasu berezia izan zen. Eskualde gehienetan ez bezala, Bilbon langabeziaren jaitsierarekin batera ez zen 

okupazioaren hazkunderik gertatu (3. taula). 2023 eta 2025 artean, behera egin zuten bai biztanleria aktiboak 

(-3.641 pertsona) bai biztanleria landunak (-2.534); ondorioz, langabeziaren murrizketa (-1.107 pertsona) neurri 

handi batean biztanleria aktiboaren jaitsierarekin lotuta egon zen. 

Durangaldea eta Debagoiena izan ziren langabeziak gora egin zuen bi eskualde bakarrak. Durangaldean 

erregistratu zen langabeen kopuruaren igoerarik handiena (+572 pertsona), okupazioak ere hazkunde handia izan 

arren (+3.361). Horren arrazoia izan zen biztanleria aktiboak are gehiago egin zuela gora (+3.933), eta horrek 

enplegu-eskatzaileen kopurua handitzea ekarri zuela. 

Bestalde, Debagoienean langabeziaren igoera apalagoa izan zen (+199 pertsona), biztanleria aktiboaren eta 

biztanleria landunaren aldi bereko jaitsierarekin lotuta; biztanleria landunaren beherakada, gainera, handiagoa izan 

zen. 

 

3. taula. Langabeziaren bilakaeran eragina duten aldakuntza-faktoreak, eskualdearen arabera. EAE, 2023-2025 (zifra absolutuak). 

 
 
Eskualdea 

Biztanleriaren 
aldakuntza 16-64 urte 
artean 

Aktiboen 
aldakuntza 

Aldakuntza 
Landunak 

Aldakuntza 
Langabeak 

EAE 6.233 20.162 28.451 -8.289 

Gasteiz 2.254 4.333 5.307 -974 

Aiara -8 359 380 -20 

Eskuinaldea -275 2.274 3.139 -864 

Bilbao 265 -3.641 -2.534 -1.107 

Ezkerraldea 1.247 1.184 4.564 -3.380 

Bizkaia-Kosta 326 1.450 2.455 -1.005 

Durangaldea -82 3.933 3.361 572 

Donostialdea 952 8.890 9.200 -311 

Tolosa-Goierri 846 3.090 3.722 -631 

Debagoiena 322 -1.081 -1.281 199 

Debabarrena 385 -628 139 -767 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

2023 eta 2025 artean, EAEko 16 eta 64 urte arteko biztanleriaren langabezia-tasa %7,2tik %6,3ra jaitsi zen, hau 

da, 0,9 ehuneko-puntuko beherakada izan zen. Bilakaera positibo hori eskualde gehienetara hedatu zen, 

intentsitate desberdinekin izan bazen ere (6. grafikoa). 

6. grafikoa. 16 eta 64 urte arteko biztanleriaren langabezia-tasa (%), eskualdearen arabera. 2025.  

 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 

Jaitsierarik handienak Debabarrenean (%-2,9), Ezkerraldean (%-1,9), Bizkaia-Kostan (%-1,7), Tolosa-Goierrin (%-

1,4) eta Eskuinaldean (%-1,3) erregistratu ziren; lurralde horietan lan-merkatuaren bilakaera bereziki positiboa izan 

zen (4. grafikoa). 

Aitzitik, aztertutako aldian langabezia-tasak gora egin zuen eskualde bakarrak Durangaldea (+0,5 ehuneko-puntu) 

eta Debagoiena (+0,9 ehuneko-puntu) izan ziren. 2025ean, langabezia-tasa txikienak Tolosa-Goierrin (%3,8), 

Bizkaia-Kostan (%4,8) eta Debagoienean (%4,8) erregistratu ziren. Bestalde, tasarik handienak Ezkerraldean 

(%7,9), Durangaldean (%7,7) eta Bilbon nahiz Aiaran (%7,0) izan ziren. 

4. taula. Langabezia-tasaren aldaketa 2023 eta 2025 artean, eskualdearen arabera. Euskal AE. Langabezia-tasak (%-tan) eta tasen 

aldaketa (ehuneko-puntuetan). 

 

Eskualdea 
2023 2025 2023-2025 aldiko aldakuntza 

(portzentaje-puntuak) 
EAE 7,2 6,3 -0,9 

Gasteiz 7,7 6,8 -0,9 

Aiara 7,2 7,0 -0,2 

Eskuinaldea 7,3 5,9 -1,3 

Bilbao 7,5 7,0 -0,5 

Ezkerraldea 9,8 7,9 -1,9 

Bizkaia-Kosta 6,6 4,8 -1,7 

Durangaldea 7,3 7,7 0,5 

Donostialdea 5,6 5,3 -0,3 

Tolosa-Goierri 5,2 3,8 -1,4 

Debagoiena 4,0 4,8 0,9 

Debabarrena 7,8 5,0 -2,9 

Iturria: Ekonomia, Lan eta Enplegu Sailaren EOBa. Lan Merkatuaren Errolda. Aldaketak biribildu gabeko balioetatik abiatuta kalkulatu dira; 

horrenbestez, baliteke ez etortzea guztiz bat erakutsitako tasen arteko aldearekin. 

 

Langabeziaren eragina azpieskualdeka. 

Okupazio-koefizientearekin gertatzen den bezala, langabezia-mailen arteko aldeak are nabarmenagoak dira 

azterketa azpieskualdeen mailan egiten denean. Horretarako, 3. mapak 40 azpieskualdeen banaketa erakusten 

du, langabezia-tasaren arabera. 

EAEko batezbestekoaren azpitik (%6,3) zeuden langabezia-tasak honako azpieskualde hauetan erregistratu ziren: 

● Gipuzkoan, ia azpieskualde guztiek EAEko batezbestekoa baino langabezia-tasa txikiagoak izan zituzten. 

Izan ere, Irun (%6,4), Errenteria (%9,3) eta Debabarreneko gainerakoa (% 6,4) izan ezik, gainerako guztiek 

%6,3tik beherako langabezia-tasak izan zituzten. Hondarribia nabarmendu zen bereziki, %1,5eko 

langabezia-tasarekin, Euskadiko txikienarekin. 

● Bizkaian, talde horretan kokatu ziren Leioa (%4,6), Barakaldo (%6,2), Eskuinaldeko gainerakoa (%5,0), 

Ezkerraldeko gainerakoa (%6,2), Galdakao (%3,6), Gernika-Bermeo (%4,3), Markina-Ondarroa (%3,9), 

Plentzia-Mungia (%5,6) eta Durango (%5,9). 

● Araban, talde berean kokatu ziren Arabako Mendialdea (% 4,4), Gorbeialdea (% 4,0) eta Arabako Lautadako 

gainerakoa (%4,2). 

Tarteko taldean kokatu ziren %6,3 eta %9,9 arteko langabezia-tasak zituzten azpieskualdeak. Gipuzkoan, talde 

horretan sartu ziren Irun (%6,4), Errenteria (% 9,3) eta Debabarreneko gainerakoa (%6,4). Bizkaian, talde berean 

kokatu ziren Getxo (%6,3), Portugalete (% 6,3), Bilbo (%7,0), Erandio (%7,9), Durangaldeko gainerakoa (%7,9) eta 

Arratia-Nerbioi (%9,6). Araban, berriz, talde horretan sartu ziren Gasteiz (%6,8), Laudio (%8,3), Arabako 

Kantaurialdeko gainerakoa (%7,4) eta Arabako Ibarrak (%9,9). 

%10etik gorako langabezia-tasak zituzten azpieskualdeak izan ziren Euskadin langabeziak gehien eragindako 

eremuak. 

● Bizkaian, talde horretan sartu ziren Santurtzi (%12,8), Sestao (%11,9), Basauri (%10,3) eta Enkarterriak 

(%10,1). Santurtzik erregistratu zuen Euskadiko langabezia-tasarik altuena. 

● Araban, Arabako Errioxa izan zen talde horretan sartu zen azpieskualde bakarra, %10,7ko langabezia-

tasarekin. 

3. mapa. 2025eko langabezia-tasa, azpieskualdearen arabera. Euskal AE 

Iturria: Ekonomia, Lan eta Enplegu Sailaren EOBa. Lan Merkatuaren Errolda. 

 
 

Oharra: Getxo, Leioa, Santurtzi, Portugalete, Sestao eta Basauriko udalerrien zenbakiak ezin dira mapan agertu. Udalerri horien eta gainerako azpieskualdeen 

datuak txosten honen taulan kontsulta daitezke. 2. taula. Euskadiko 16-64 urteko biztanleriaren jarduera- eta langabezia-tasak eta okupazio-koefizientea, LMEko 40 

azpieskualdeen eta sexuaren arabera (%). 2025. 

1. Arabako Ibarrak 11. Eskuinaldea (gainerakoa) 21. Erandio 31. Eibar 

2. Arabako Lautadako (gainerakoa) 12. Barakaldo 22. Durangaldea (gainerakoa) 32. Debagoiena (gainerakoa) 

3. Gasteiz 13. Basauri 23. Durango 33. Arrasate 

4. Arabako Mendialdea 14. Bilbo 24. Enkarterriak 34. Donostialdea (gainerakoa) 

5. Arabako Errioxa 15. Galdakao 25. Gernika-Bermeo 35. Errenteria 

6. Gorbeialdea 16. Getxo 26. Markina-Ondarroa 36. Donostia 

7. Arabako Kantaurialdea  (gainerakoa) 17. Leioa 27. Plentzia-Mungia 37. Goierri  

8. Laudio 18. Portugalete 28. Hondarribia 38. Tolosaldea 

9. Arratia-Nerbioi 19. Santurtzi 29. Irun 39. Urola Kosta (gainerakoa) 
10. Ezkerraldea (gainerakoa) 20. Sestao 30. Debabarrena (gainerakoa) 40. Zarautz  

IV. ONDORIOAK 

EAEko lan-merkatuak 2023 eta 2025 artean izan duen bilakaerak lan-adierazle nagusien hobekuntza orokorra 

islatzen du. 

● Biztanleria aktiboak maximo historikoa lortu zuen. 

16-64 urteko biztanleria aktiboa 20.000 pertsona baino gehiago hazi zen, eta jarduera-tasa 1,1 puntu igo zen, % 

77,1era iritsiz, aztertutako serieko baliorik altuena. 

● Okupazioa 28.000 pertsonatik gora hazi zen. 

Lan-merkatuan parte-hartzea handitzearekin batera, enpleguaren bilakaera positiboa izan da. Landunen kopurua 

28.000 pertsonatik gora hazi zen 2023tik 2025era bitartean, eta horrek aukera eman zuen okupazio-koefizientea 

handitzeko eta azken urteetako joera positiboa finkatzeko. Hobekuntza eskualde gehienetan gertatu zen, baina 

intentsitate desberdinekin. 

● Langabezia-tasa % 6,3ra jaitsi zen, eta lurraldeen arteko aldeak nabarmenak dira oraindik. 

Enpleguaren dinamismoaren ondorioz, langabeziak murrizten jarraitzen du. Langabezia-tasa % 7,2tik % 6,3ra igaro 

zen aztertutako aldian, eta antzeko jaitsierak izan ziren gizonen eta emakumeen artean. Langabeen kopuruaren 

murrizketa eskualde gehienetan ikusi zen, baina oraindik ere aldeak daude lurraldeen artean eta egoera 

espezifikoetan, jarduera- eta okupazio-dinamika desberdinei erantzuten dietenak. 

Oro har, 2025eko Lan Merkatuaren Erroldaren emaitzek erakusten dute lan-merkatua 2023koa baino 

dinamikoagoa dela, eta honako ezaugarri hauek dituela: biztanleriak jarduera ekonomikoan parte-hartze handiagoa 

izatea, okupazioa handitzea eta langabezia-mailak murriztea



20 

 

 

LME-REN ESKUALDE-EGITURA 

 

Erabilitako enplegu-eskualdeak eta -arroak eta horien azpieskualdeak 

Eskualdea/enplegu-
arroa 

Lurralde-eremua (EUSTATen 
araberako eskualdeak barne) 

LME azpieskualdeak 

1. Gasteiz 
 

Arabako Lautada, Arabako 
Mendialdea, Arabako Ibarrak eta 
Arabako Errioxa 

5 azpieskualde: Arabako Mendialdea, Arabako Ibarrak, Arabako 
Errioxa, Gasteizko udalerria eta Arabako Lautadako gainerakoa. 

2. Aiara Kantauri Arabarra eta Gorbeialdea 
3 azpieskualde: Gorbeialdea, Laudio udalerria eta Kantauri 
Arabarreko gainerakoa. 

3. Eskuinaldea 
EUSTATen arabera Bilbo Handia 
eskualdekoak diren Eskuinaldeko 
udalerriak 

4 azpieskualde: Getxo, Leioa, Erandio eta Bilboko iparraldean dauden 
gainerako udalerriak, Txorierrikoak barne. 

4. Bilbo Bilboko udalerria Ez du azpieskualderik 

5. Ezkerraldea 
Bilbo Handiko Ezkerraldea eta 
EUSTATen araberako Enkarterriak 
eskualdea 

8 azpieskualde: Barakaldo, Basauri, Galdakao, Portugalete, Santurtzi, 
Sestao, Enkarterriak eta Txorierriko hegoaldean edo Ezkerraldean 
dauden Bilbo Handiko gainerako udalerriak. 

6. Bizkaia-Kosta 
Plentzia-Mungia, Gernika-Bermeo 
eta Markina-Ondarroa 

3 azpieskualde, EUSTATeko hiru eskualdeekin bat datozenak. 

7. Durangaldea Durangaldea eta Arratia-Nerbioi 
3 azpieskualde: Durango, Durangaldeko gainerakoa eta Arratia-
Nerbioi. 

8. Donostialdea 
Urola Kosta, Donostia, Donostialdea 
eta Bidasoa Beherea 

7 azpieskualde: Hondarribia, Irun, Donostia, Errenteria, Zarautz, 
Donostialdeko gainerakoa eta Urola Kostako gainerakoa. 

9. Tolosa-Goierri Tolosaldea eta Goierri 2 azpieskualde, EUSTATeko bi eskualdeekin bat datozenak. 

10. Debagoiena Debagoiena 2 azpieskualde: Arrasate eta eskualdeko gainerako eskualdeak. 

11. Debabarrena Debabarrena 2 azpieskualde: Eibar eta eskualdearen gainerakoa. 

Guztira: 11 enplegu-eskualde/-arro eta 40 LME azpieskualde. 

Eskualde bakoitzeko udalerrien zerrenda Eustaten web-orrian dago eskuragarri: Euskal AEko udalerriak  

Aurkeztutako eskualdekatzea bat dator Eustaten eskualde-hurbilketa historikoarekin, eta 1993tik ez da 

aldaketarik egin. 

 

  

https://eu.eustat.eus/documentos/codigos_e.html

ERANSKINAK 

5. taula. 16-64 urteko biztanleriaren okupazio-koefizientea, EAEko eskualdeen eta azpieskualdeen 

arabera. 2023-2025 (%-tan) eta aldakuntza. 

 
 

Eskualdeak eta azpieskualdeak 

2023 2025 2023-2025 aldakuntza (*) 

% -tan % -tan    

Arabako Ibarrak 67,3 69,5 2,2  

Arabako Lautadako gainerakoa 70,7 75,9 5,2  

Arabako Lautada (Gasteiz) 71,4 73,1 1,7  

Arabako Mendialdea 74,0 79,0 5,0  

Arabako Errioxa 66,6 69,3 2,7  

Gorbeialdea 72,6 74,0 1,4  

Arabako Kantaurialdeko gainerakoa 68,5 70,5 2,1  

Laudio 67,9 68,8 0,9  

Arratia-Nerbioi 65,1 70,9 5,8  

Ezkerraldeko gainerakoa 71,7 71,8 0,0  

Eskuinaldeko gainerakoa 71,5 74,6 3,1  

Barakaldo 68,9 70,9 2,0  

Basauri 68,1 67,5 -0,6  

Bilbo 71,3 70,1 -1,3  

Galdakao 71,8 77,5 5,7  

Getxo 66,3 71,2 4,9  

Leioa 76,6 75,5 -1,1  

Portugalete 64,7 70,4 5,7  

Santurtzi 62,3 64,1 1,8  

Sestao 67,2 65,0 -2,3  

Erandio 66,5 71,4 4,9  

Durangaldeko gainerakoa 68,6 72,2 3,6  

Durango 69,8 75,1 5,2  

Enkarterriak 69,4 69,1 -0,4  

Gernika-Bermeo 68,6 73,3 4,7  

Markina-Ondarroa 67,2 73,1 5,9  

Plentzia-Mungia 72,1 72,0 -0,1  

Hondarribia 75,4 78,2 2,8  

Irun 68,3 74,0 5,8  

Debabarreneko gainerakoa 72,7 68,7 -4,1  

Eibar 70,6 74,1 3,5  

Debagoieneko gainerakoa 76,0 72,4 -3,6  

Arrasate 72,5 67,8 -4,6  

Donostialdeko gainerakoa 76,0 74,7 -1,3  

Errenteria 73,5 71,1 -2,4  

Donostia 69,3 74,9 5,6  

Goierri 69,2 72,3 3,1  

Tolosaldea 73,3 79,0 5,7  

Urola-Kostako gainerakoa 72,2 75,2 3,0  

Zarautz 75,1 75,3 0,2  

Iturria: Ekonomia, Lan eta Enplegu Sailaren EOBa. Lan Merkatuaren Errolda.  

Oharra (*): Aldaketak biribildu gabeko balioetatik abiatuta kalkulatu dira; horrenbestez, baliteke ez etortzea guztiz bat erakutsitako 

tasen arteko aldearekin. 

